
ПНЕВМАТИКАЛЫҚ СЕПКІШТІҢ НЕГІЗГІ
ПАРАМЕТРЛЕРІН НЕГІЗДЕУ

Утеулов К.Т.

Кез-келген мемлекеттің азықтық қауіпсіздігі жылдық бидай қорының
шамасына айтарлықтай тәуелді. Өйткені бидай қоры, келесі жылға арналған
тұқым қорынын қалыптасуына, халықты азық-түлікпен қамтамасыз етуге
және мал шаруашылығын да азықтандыруға әсерін тигізеді. Егістік ауданың
тұрақты сақтай келе, ондағы астық өндірісінің көлемін жоғарылату үшін
бидай түсімін ұлғайту және өндірістің барлық кезеңдерінде бидай шығының
төмендету жолдарын қолдану керек.

Ғылымның, техниканың және алдыңғы қатарлы озық тәжірибенің жаңа
жетістіктерін енгізу, дамудың жетекші, интенсивті факторларын қолдану
ауыл шаруашылығының жалпы өнім қорының өсуіне алып келеді[1]. Сол
себептен ауыл шаруашылық машиналары мен агрегаттарының тиімділігін
жоғарылату мәселесі ылғи маңызды болады, солардың қатарында ауыл
шаруашылығын механикаландыруға арналған машиналар жүйесінде
маңызды орын алатын - дәнді-дақыл себу сепкіштері[2].

Қазіргі уақытта еліміздің ауыл шаруашылығында шетелдік
пневматикалық сепкіштер кеңінен қолданысын тапқан. Мысал ретінде,
Amazone, Horsh, John Deere және ресейлік Донэйр және т.б. маркалы
сепкіштер атап кетсе болады. Бұлардың бірнеше түрлі модификациялары да
қолданылады.

Еліміздің топырақ ерекшеліктеріне байланысты шетелдік
пневматикалық сепкіштердің кемшіліктері байқалуда. Егін себу науқанының
ыстық күндері топырақтың құрамында ылғал аз болады. Сол кезде
сепкіштердің жұмыс органдары топыраққа ене алмайды. Екіншіден, олардың
бағасы өте қымбат болып келеді. Бұндай мәселені шешу мақсатында жаңа
отандық пневматикалық сепкіш жасап шығару көзделуде. Оның тиімділігі
мен сапасы жоғары және отандық шаруа қожалықтарына қолжетімді болу
мақсаты көзделеді.

Дәнді-дақыл сепкішінің тиімділігі, негізінен себу жүйесінің себілетін
тұқымды тиімді тарату сапасымен, топырақ түбіне себу тереңдігінін
біркелкілігімен анықталады. Бұрыннан қолданылып келе жатқан
сепкіштердің конструкциясы айтарлықтай ескірген. Қазіргі уақытта
қолданыстағы сепкіштерде ұсынылатын себу жүйесінің ішінен көңіл
аудартатын орталықтандырылып мөлшерлеу және пневматикалық (ауа
ағыны көмегімен) себу жүйелерін айта кетсе болады[3].

Пневматикалық сепкіштің себу жүйесінің себілетін тұқымды тиімді
тарату сапасын жоғарылату, тұқымның физика-механикалық ерекшеліктерін
ескере отырып ауа ағынымен әсерлесуінің теориялық негізін зерттеусіз



мүмкін болмайды. Ол үшін тұқымның ауа ағынымен орын ауыстыру
процесінің моделін жасау керек. Бұл бізге ауа-тұқым қоспасының қозғалу
технологиясын және тұқым тарату жүйесінің конструкциясын негіздеуге
мүмкіндік береді. Осының негізінде, пневматикалық сепкіштің тұқым тарату
жүйесінің технологиялық және конструктивтік параметрлерін негіздей
аламыз. Ол өз ретінде дәнді-дақылдардың тұқым өткізгіштерге бірыңғай
сапалы таралуына алып келеді[4].

Пневматикалық сепкіштің параметрлерін негіздеу жұмыстарымен
шетелдік ғалымдар да айналысуда. Олар жаңа пневматикалық сепкіштердің
конструкцияларын ұсынып, оған патент алған[5]. Тұқымды топыраққа енгізу
жылдамдығын арттырып, өнімділікті жоғарылату мақсатында, тұқым
өткізгіштерде ауа қысымын жоғарылатып немесе төмендетіп арқылы басқару
жұмыстары да орындалған [6].

